
दिल्ली- मेरठ एक्सप्रेसवे के निर्माण में विलंब
1527. श्री कपिल सिब्बलः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या प्रधान मंत्री ने 31 दिसम्बर, 2015 को दिल्ली-मेरठ स्मार्ट एक्सप्रेसवे का उद्घाटन किया था;

(ख) क्या सरकार ने 7500 करोड़ रुपये की अनुमानित परियोजना लागत में बढ़ोत्तरी का अंदाजा लगाया है;

(ग) परियोजना में विलंब के क्या कारण हैं और परियोजना के कार्य में तेजी लाने के लिए क्या प्रयास किए गए हैं और इसकी समय-सीमा क्या है; और
(घ) पूर्वी तथा पश्चिमी पेरिफरल एक्सप्रेसवे की स्थिति, इसके बजट तथा समय-सीमा का ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (ग):  प्रधानमंत्री द्वारा 31 दिसम्‍बर, 2015 को दिल्‍ली-मेरठ एक्‍सप्रेसवे का शिलान्‍यास किया गया था। दिल्ली-मेरठ एक्सप्रेसवे के लिए सिविल कार्य को 4 पैकेजों में विभाजित किया गया है। 3 पैकेजों के लिए कार्य पहले ही सौंप दिया गया है तथा चौथे पैकेज के लिए निविदाएं प्राप्‍त हो गई हैं। परियोजना की लागत में कोई मूल्‍य वृद्धि नहीं है। परियोजना में कोई विलंब नहीं है तथा परियोजना निर्धारित समय-सीमा में पूरी हो जाएगी। 
(घ):   पूर्वी पेरिफरल एक्सप्रेसवे तथा पश्चिमी पेरिफरल एक्सप्रेसवे का ब्‍यौरा निम्‍नानुसार है:-
i. पूर्वी पेरिफरल एक्सप्रेसवे (ईपीई): सिविल कार्यों की अवार्डेड लागत 4418 करोड़ रुपए है और कार्य पूरा करने की निर्धारित तिथि मार्च, 2018 है।
ii. पश्चिमी पेरिफरल एक्सप्रेसवे (डब्‍ल्‍यूपीई): यह हरियाणा राज्‍य सरकार की परियोजना है। डब्‍ल्‍यूपीई के मानेसर-पलवल खंड पर कार्य को मार्च, 2016 में 457.81 करोड़ रुपए की लागत से पूरा किया गया है। 1863 करोड़ रुपए की लागत पर अवार्डेड कुंडली-मानेसर खंड का कार्य पूरा होने की निर्धारित तिथि जून, 2018 है।
*****
